
UNIVERSITARIA
M ANUAIS

OUTROS TiTULOS DA COLECCION

Xosé Ramon Marino Ferro
Antropoloxia de Galicia

Antropoloxia de Galicia ofrece unha
vision de conxunto da cultura rural
galega na que non falta ningln dos
principais aspectos: poboacion, tipos
de asentamento, a produccion de
alimentos, o traxe, o transporte, o
traballo, a propiedade, a organiza-
cion social, a medicina, a morte, a
relixion e as festas. Recolle tanto os
elementos innovadores como os
antigos. E, 0 mdis importante, non se
contenta cunha simple descricion,
senon que trata de explicar os com-
portamentos, mesmo aqueles que,
na cultura urbana, semellan carentes
de loxica e racionalidade. Ademais,
superando esa vision da cultura rural
como un caixon de xastre de ele-
mentos inconexos, mostra como se
relacionan os uns cos outros.

Na Antropoloxia de Galicia ato-
pamos uns labregos e marifieiros
bastante diferentes dos t6picos. Son
capaces de innovar, de adaptarse.
Son absolutamente practicos e racio-
nais en costumes como a mellora, a
endogamia parroquial e a residen-
cia natolocal. E empregan unha lin-
guaxe simbdlica que asombra pola
sta riqueza e complexidade. En de-
finitiva, son creadores e portadores
dunha gran cultura. Unha gran cul-
tura que forma parte do noso pasa-
do e, en moi boa medida, do noso
presente.

Escrita por Xosé Ramén Marifo
Ferro, antropdlogo de recofecido
prestixio, esta €, sen dubida, unha
gran obra de referencia para a antro-
poloxia galega.

LINGUA E LITERATURA

Este Manual de Ciencias da Linguaxe é o resultado dun proxecto
entusiasta: publicar en galego un texto comprehensivo sobre a lin-
guaxe. A diversidade tematica tratada polos respectivos especialis-
tas 6 longo de quince capitulos (desde a orixe da linguaxe na espe-
cie humana ou a zoosemidtica ata a fonética e fonoloxia, pasando
pola psicolingiiistica ou a antropoloxia linglistica) favorece unha
vision plural dos fenémenos lingiisticos, de tal xeito que este libro
pode ser do interese do conxunto dos profesionais da linguaxe,
sexa cal sexa o seu labor concreto, pero constitiese, sobre todo,
como un excelente material de traballo para alumnos e profesores
das universidades galegas.

Manual de Ciencias da Linguaxe inclGe unha serie complexa de
materiais, con vistas a facilitar a sGa explotacion didactica: cada un
dos quince capitulos poste unha bateria de exercicios practicos, un
listado de lecturas comentadas e mais unha bibliografia especiali-
zada. Incldese tamén unha ampla bibliografia introductoria nas pa-
xinas iniciais: manuais de lingtiistica xeral, diccionarios, enciclope-
dias, seleccion de revistas, etc. Na parte final do libro, o lector ato-
pard un extenso glosario, indices analiticos, de autores e de linguas.

Os autores pretenden que este volume estimule a reflexion e o
debate entre tédolos estudiosos da lingua e a lingtiistica galegas e
contribda a un ainda maior desenvolvemento dunha disciplina que
asiste a unha particular expansiéon nos Gltimos tempos. Porque o
seu enriquecemento e a ampliacién das sdas miras han redundar
tamén na expansion e dinamizacion da propia lingua galega.

Introduccion

STE Manual de Ciencias da Linguaxe é o resultado dun proxecto

entusiasta: publicar en galego un texto comprehensivo e interdiscipli-

nar sobre a linguaxe. Xa que logo, inicialmente o publico lector 6 que
estd destinado é —sen exclui-lo interese lonxe das nosas fronteiras— o publico
galego e, de maneira especial, os alumnos e profesores das universidades do
noso pais que cursan ou imparten materias relacionadas coa linguaxe.

O noso punto de partida foi a constatacion da falta de manuais introduc-
torios 4 linguaxe que, 6 mesmo tempo que recollesen unha ampla mostra de
temas e problemas lingiiisticos, estivesen elaborados orixinariamente en
galego e desde o galego (caso da maior parte dos quince capitulos deste
manual), e que incluisen exercicios practicos elaborados sobre a lingua gale-
ga. A pesar da existencia no mercado dunha boa cantidade de manuais de
lingiiistica, algtns deles excelentes, tanto en casteldn ou portugués coma en
inglés ou francés (e, certo €, algins de entre eles fonte de inspiracion para as
nosas formulacions), constatimo-las carencias xa enunciadas que este
manual aspira a corrixir alomenos parcialmente.

O mesmo tempo, outras carencias didécticas observadas foron clave para
decidirmonos por un proxecto desta natureza, especialmente a falta dun libro
de referencia no que o estudiante puidese atopar unha lectura clara, accesible,
rigorosa e actualizada, ben sobre morfoloxia ben sobre orixe da linguaxe, e
tanto sobre sintaxe ou pragmatica coma sobre comunicacién animal ou socio-
lingiiistica. A diversidade de manuais e referencias, que para o especialista e
o investigador constitie unha fonte inapreciable de cofiecemento, é para o
estudiante un mare magnum de libros e autores que doadamente conduce 6
desanimo. O noso ver, un manual como o proxectado debia ofrecer unha
mostra ampla de temas redactados en capitulos susceptibles de seren propos-
tos como lectura polos profesores da materia. Este obxectivo didactico expli-
ca tamén a estructura deste libro: en todos eles incliese unha seleccién de
exercicios practicos de aplicaciéon directa nas clases, unha escolma de lectu-
ras-clave comentadas (co obxectivo de serviren de orientacién 6 lector) e
unha listaxe de lecturas complementarias, incluindo tanto obras cldsicas coma
referencias actualizadas. Os contidos especificos de cada un dos capitulos

compleméntanse cun glosario xeral situado ¢ final do manual, e formado pola
acumulacion dos glosarios particulares elaborados por cada un dos autores. A
este glosario xeral ségueno os indices analitico, de nomes e mais de linguas.
Esperamos que isto contribua a facer mdis prictico e manexable o volume.

Ademais da bibliografia (comentada e complementaria) incluida 6 final
de cada un dos quince capitulos, pensamos que seria moi practico que o lec-
tor tivese 4 sta disposicion algo que nés mesmos moitas veces botamos en
falta: unha relacion razoablemente completa de manuais e textos introducto-
rios 4 lingiiistica xeral, e mais de diccionarios, enciclopedias e panordmicas,
incluindo textos editados nas linguas do noso contorno. De af a relativamente
extensa listaxe bibliogréfica que os editores elaboramos e incluimos despois
destas paxinas introductorias. Nela as referencias estan, pois, organizadas en
varios bloques, incluindo un epigrafe cunha escolma das revistas mdis impor-
tantes editadas con relacion 4 linguaxe e ds linguas. O lector ten asi 4 sta dis-
posicién un material eminentemente practico que esperamos resulte un bo
complemento da bibliografia especializada ofrecida en cada un dos capitulos.

Cremos que a utilizacién deste volume pode ser particularmente ttil tamén
a estudiosos doutras disciplinas que desexen profundar no estudio da linguaxe,
ainda que non sexa este o seu primordial campo de estudio. Asi mesmo, este
Manual de Ciencias da Linguaxe € aproveitable para aquelas persoas con for-
macién lingiifstica ou filoléxica que desexen amplia-los seus horizontes de
cofiecemento e/ou investigacion neste ramo do saber e, en xeral, para o con-
xunto dos profesionais da linguaxe, na medida en que a diversidade temadtica
tratada favorece unha vision plural do complexo fendmeno lingiiistico. Neste
sentido, concibimo-lo libro como un recurso para a reflexion e, se cadra, un
estimulo para o lector pouco familiarizado con algtins dos temas abordados.

E 0 noso desexo tamén que este volume estimule a reflexién e o debate
entre tédolos estudiosos da lingua e a lingiiistica galegas e que contribia a
un ainda maior desenvolvemento dunha disciplina que asiste a unha particu-
lar expansién nos dltimos tempos. Porque estamos certos de que o seu enri-
quecemento e a ampliacion das stas miras han redundar tamén na expansion
e dinamizacién da propia lingua galega.

O titulo deste libro ¢ deliberado: mdis ca delimitalo arredor dunha disci-
plina (a lingiiistica) entendemos que o foco principal debe se-lo propio fend-
meno da linguaxe, sexa cal sexa a aproximacion a este. Asi pois, esta achega
multidisciplinar reflicte a crecente diversidade de intereses de todas aquelas
persoas preocupadas pola linguaxe e as linguas, en definitiva, de todos nds.

Precisamente por todo isto, somos conscientes de que os intentos por acou-
ta-la nocion de linguaxe son con frecuencia pouco satisfactorios. Sen embargo,
este € un desafio para calquera libro destas caracteristicas. No noso caso, desde
0s primeiros momentos propuxémonos ser coherentes con este obxectivo e

solicita-la colaboracién dunha gama de especialistas en moi diversos eidos, tal
e como se recolle no indice de contidos do volume. Asi, Xxunto 4s aproxima-
cions tradicionais (fonética e fonoloxia, morfoloxia, sintaxe, semantica) inclui-
mos outras de mdis recente interese e difusién entre os especialistas, tales como
epistemoloxia lingiiistica, orixe da linguaxe, zoosemidtica, comunicacién visual
e lingua de signos, linguas do mundo e tipoloxia lingiiistica ou lingiiistica com-
putacional, sen descoida-la seccién de temas que consideran a linguaxe nas
stas dimensions cultural (antropoloxia lingiiistica), psicoldxica (psicolingiiisti-
ca), social (sociolingiifstica e planificacion lingiiistica) e pragmaética.

Ainda que resulte obvio, quixeramos sublifia-lo cardcter colectivo desta
obra. De ai o noso agradecemento a tédalas persoas que a fixeron posible
dedicdndolle unha parte do seu tempo.

En primeiro lugar, os editores queremos deixar constancia do noso reco-
fecemento da excelente disposicién dos autores que colaboran neste volu-
me. Somos debedores do entusiasmo co que todos eles aceptaron participar
no proxecto, pofiendo os seus coflecementos 4 nosa disposicién para elabo-
rarmo-lo primeiro manual de lingiiistica en galego.

Asi mesmo, manifestdimo-lo noso agradecemento a Ana Ameal Guerra
pola elaboracion do indice analitico e a ordenacién e revision do glosario, as{
como polo seu labor de traduccion (capitulo de “Antropoloxia lingiiistica”); a
Sonia Alvarez Lépez pola elaboracién dos indices de nomes e de linguas; e 4s
traductoras Beatriz Rodriguez Cruz (capitulos de “Psicolingiiistica”, “Planifi-
cacién lingiifstica” e “Semdntica”), Ana Iglesias Alvarez (capitulo de “Intro-
duccién 4 zoosemidtica™) e Ana Bujan Fra (capitulo de “Orixe da linguaxe™).
Unha parte destas traduccions foi financiada con cargo ¢ proxecto de investi-
gacién subvencionado pola Xunta de Galicia (XUGA 30202A98) e polo Vice-
rrectorado de Investigacion da Universidade de Vigo.

Naturalmente, a responsabilidade dltima sobre o resultado final destas
tarefas compete s6 0s tres editores do volume.

Agradecemos tamén o apoio e aceptacion que desde o primeiro instante
recibimos por parte dos responsables de Edicions Xerais de Galicia. A sua
paciencia e a stia comprension fixeron mais levadeiras as fases mais arduas
da preparacion deste volume.

Finalmente, s6 nos queda agardar que este Manual de Ciencias da Lin-
guaxe sexa ben acollido por parte do publico lector, estudiante, interesado
ou especialista, dos que agardamo-las valoracidns criticas que en cada caso
se consideren oportunas, sen duibida de suma utilidade cara a unha posible

nova edicion desta obra.
Os editores,

Fernando Ramallo
Gabriel Rei-Doval
Xodan Paulo Rodriguez Yafiez

Introduccion

OR un estraiio accidente na historia da educacidn, a lingiiistica que-

dou marxinada dos programas de estudios féra dos niveis universita-

rios. Iso explica que os manuais desta disciplina comecen por defini-
-lo seu propio campo, asumindo que o lector a penas ten unha remota idea
de con qué se vai enfrontar. Pois ben, a definicién mdis habitual de lingiiisti-
ca nos manuais introductorios € a de ciencia que estudia a linguaxe humana.
Tal declaracién pode parecer inocua pero, analizdndoa con certo detalle,
deixa translucir ddas inquietantes tomas de postura. En primeiro lugar
supén que a lingiiistica, sexa o que for, € unha ciencia, o que reclama xa
algunha explicacion adicional. En segundo lugar, a disciplina autoxustifica-
se presentando o seu punto de vista como iddneo; 6 erixirse na verdadeira
ciencia da linguaxe aproximarase mellor a este obxecto do que poidan facelo
bioloxia, psicoloxia, antropoloxia ou filosofia, se houbese ocasion para a dis-
puta. Ante semellante estado de cousas, convén reflexionar sobre o tipo de
cofiecemento que esta disciplina proporciona; noutras palabras, convén facer
epistemoloxia da lingiiistica. Nas pdxinas que seguen procurarase revisa-lo
concepto de ciencia para comprobar se pode aplicarse 4 lingiifstica (§1) e
analiza-lo progreso desenvolvido no interior da disciplina (§2). S6 6 final
poderemos considerar cal € a contribucién da lingiiistica 6 conxunto do cofie-
cemento (§3).

Episteme, episteme

2.1. O respectado concepto de ciencia

A cultura occidental ten abusado tanto do cualificativo de cientifico que
o termo acaba por quedar sen denotacién. Os anuncios publicitarios avalan
os seus productos cos ultimos avances cientificos e calquera polémica
péchase cando un dos intervintes acode a presuntos estudios cientificos que
aseguran determinada toma de postura. A ciencia garante a fiabilidade de
non importa qué nocidn, de xeito que cientifico acaba valendo por verdadei-
ro. Esta concepcion intuitiva e popular de ciencia agacha criterios coma os
seguintes (Bunge 1985):

a) Criterio social: ciencia ¢ aquilo que fan os cientificos, un grupo de
individuos que goza de destacado prestixio social.

b) Criterio consensual: ciencia € unha doutrina veraz e tddolos especia-
listas nun campo coinciden en aceptar unhas mesmas teorias e nociéns que, en
canto respaldadas pola comunidade cientifica, son admitidas sen discusion.

¢) Criterio empirico: ciencia é un corpo de cofiecemento sometido a certa
comprobacién experimental, normalmente empirica. Cando unha hipétese sae
ilesa desa contrastacion coa realidade, esta dando mostra da stia veracidade.

d) Criterio prdctico: o cofiecemento obtido pola ciencia ten certa pro-
xeccidon no mundo real; noutras palabras, vale para algo.

Lamentablemente, este tipo de criterios non s6 non funcionan, senén
que apuntan a maioria das carencias de que adoece a practica cientifica.
Comportamentos que se tefien por inherentes 4 ciencia, como a construccion
de hipéteses ou o manexo de datos contrastados, danse noutras actividades.
Quen aposta nunha carreira de cabalos tamén postula unha hipdtese sobre
cal vai se-lo gafnador, e cando o agricultor espera determinado tempo para
sementar ou face-la colleita estd a manexar datos provistos de certa contras-
tacién, como a maior ou menor probabilidade de chuvias en determinados
meses do ano. E, desde logo, nin os xogos de apostas nin a agricultura tradi-
cional son ciencias. Pero, a